
Қазақстанның қай өңірі болса да тарихқа, мәдениет пен әлеуетке сансыз бай. 
Жол түсіп барған аймақтан сізді қызықтырар дүниелер табылары сөзсіз. Әр өңірдің 
қызығы мен шыжығы, тарихы мен бүгінін оқырман назарына ұсыну үшін арнайы 
«Атамекен, мен сені білемін бе?» айдарын аштық. Бүгін – Шығыс Қазақстан 
облысына ден қойып отырмыз. Суреттерге көз тастап, мақаланы оқып сол аймаққа 
сапар шегіп қайтыңыз, оқырман!

ШЫҒЫСТА 
ДА БІР ЕЛ БАР 
ШҰҒЫЛАЛЫ«Сын жеке 

адамның емес, 
қоғамдық 

ойдың өзегі 
болуы тиіс»

Тілшілік тірліктің қыр-сырына қаныққан аға буынның қашан да 
айтары бар. Алдыңғы толқынның қол жеткізген өмірлік тәжірибесі 
мен кәсіби кеңесі саланың салмағын еселеп ғана қоймай, жас тілші 
үшін де таптырмас ой-көмбеге айналары анық. Төл мерекеге орай 
«ҚР Ақпарат саласының үздігі», «Қазақ журналистикасының 
қайраткері» атағының иегері, ардагер-журналист, облыстық «Сыр 
бойы» газетінің бұрынғы редакторы Жұматәлі Әбдіраманмен 
тілдесудің сәті түсті.

Осы кезге дейін 94 процент науқас вирустан емделіп шыққан. Облыс бойынша инфекциялық 
стационарда – 225 науқас, реанимациялық төсек-орында – 24 науқас ем қабылдауда. 

Вакциналау науқаны бойынша бүгінде облыс тұрғындарына «Спутник V», «Hayat Vax», 
«QazVac-in» және «CoronaVac» екпелері ұсынылған. Бұл вакциналардың көлемі коронавирусқа 
қарсы вакциналауға жататын контингентті барынша кеңейтуге мүмкіндік береді. Қазіргі таңда 
облыста коронавирусқа қарсы вакциналауға 106 екпе кабинеті жабдықталған. Оның 91-і 
аудандарда орналасқан. Ал шалғайдағы елді мекен тұрғындарына, адам көп шоғырланатын сауда 
орындарында арнайы оқудан өткен маман мен тоңазытқышы бар жылжымалы егу пункттері 
жұмыс істеуде. 

Басқарма мәліметінше, 1 ақпанда басталған вакциналау науқанынан бері аймаққа 331920 доза 
вакцина жеткізілген. Қазіргі кезде облыстағы 20 медициналық мекеме егу жұмыстарын жүргізуде. 
Бүгінге дейін екпенің І компонентін – 143949 адам, ІІ компонентін алғандар саны – 77109 адамды 
құрап отыр. 

Сонымен қатар баспасөз жиынында облыстық санитарлық-эпидемиологиялық  бақылау 
департаментінің басшысы Динара Жаңабергенова №14 қаулы өз күшінде қала беретінін мәлімдеді.

Дегенмен Нұр-Сұлтан және Алматы қалаларында «үнділік» штаммның анықталуына 
байланысты алдағы уақытта жаңа қаулы қабылдануы мүмкін екендігін де тілге тиек етті. Себебі 
коронавирустың «Дельта» штаммы аса қауіпті және тез жұғатын болып саналады. Одан бөлек, 
өңірдің бас санитар дәрігері жыл басынан бері мониторингтік топ 335 карантин талаптарын 
бұзғандарды анықтағанын хабарлады.

«Ақмешіт-ақпарат»

Covid-19: “Сары аймаққа” сақтық қажет
2020 жылдан бүгінге 

дейін өңірде коронавирус 
инфекциясын жұқтырған 7082 

тұрғын тіркелген. 
27 маусымның өзінде 

28 адамнан КВИ 
анықталған. Соңғы уақыттағы 

аймақтағы эпидахуал теріс 
нәтижеге өзгеріп, облыс 

«сары аймақ» тізіміне 
енген. Бұл туралы өңірлік 

коммуникациялар қызметінде 
өткен баспасөз жиынында 

облыстық денсаулық сақтау 
басқармасы басшысының 

міндетін атқарушы Жангелді 
Шайымбетов хабарлады.

атамекен, мен сені білемін бе?

– Бүгін ақпарат тасқыны алапат дәуірде 
таңдаған мамандығына адал болып, 
ұстанымын өзгертпеген, қалам қасиетін 
ардақ тұтқан журналист қауымына жақсы 
тілек айту үшін жиналдық. Бұрынғы 
мамыражай маусымда өңірдің тыныс-
тіршілігін көпшілікке жеткізіп, маңызды 
қоғамдық міндетті атқарған сіздерге алғыс 
айтып, құрмет көрсету дәстүрге айналған 
еді. Бірақ жиі кездесіп, пікір алмасу 
мүмкіндігі шектелді. Төтенше жағдай 
кезінде дәрігерлер, күштік құрылымдармен 
бірлесіп сіздер де ең қиын сәттерде шынайы 
ақпарат тараттыңыздар. Сенсацияны мақсат 
тұтқан ақпараттың ақ-қарасын ажыратып, 
көрермен мен оқырманға дұрыс жаңалық 
тарату үшін тынбай еңбек еттіңіздер. Сол 
үшін де сіздерге Сыр жұртшылығы атынан 
зор ризашылығымды білдіремін, – деді аймақ 
басшысы.

Сыр баспасөзінің тарихы тамырын 
тереңнен алады. 1925-1929 жылдары 
Қызылорда Қазақстанның астанасы 
болғанда Сыр өңірі мерзімді ұлттық 
басылымдарының қалыптасу және шыңдалу 
кезі болды. Сөз өнерінің майталмандары 
Жүсіпбек Аймауытов, Сәкен Сейфуллин, 
Бейімбет Майлин, Сәбит Мұқанов осы 
өңірде журналистік қызмет атқарғанына 
тарих куә. Олардың ісін жалғастырушы 
қазіргі ұрпақ та облыстағы игі бастамаларды  
жедел ақпараттандырса, Сыр өңірінің 
көптеген түлектері республикалық және 

шетелдік бұқаралық ақпарат құралдарында 
табысты еңбек етуде. 

Қазір облыста республикалық БАҚ 
өкілдіктері мен меншікті тілшілері жұмыс 
жасайды. Облыстық және аудандық 
басылымдардың басын біріктірген «Сыр 
медиа» ЖШС ақпарат айдынында желкенін 
керген газеттерге серпін берді. Өңір 
басылымдарының мүмкіндіктері артып, 
жаңаша форматпен шыға бастады. Аймақ 
тынысын айшықтауда «Qyzylorda» және 
«Қоғам ТВ» телеарналарының да өзіндік 
орны бар. 

Шарада бірқатар БАҚ өкіліне Мемлекет 
басшысының Алғыс хаты, Ақпарат және 
қоғамдық даму министрлігінің  «Ақпарат 
саласының үздігі», Құрмет грамотасы, 
Қазақстан Журналистер одағының 
Құрметті журналисі атағы, облыстың 
Құрмет грамотасы мен облыс әкімінің 
Алғыс хаты берілді. Сонымен қатар 
Сағитжан Бермағамбетов атындағы жас 
журналистер байқауының жүлдегерлері 
марапатталды. Марапат төрінен көрін
гендердің қатарында әріптесіміз Ерсін 
Шамшадин де бар. Ол жастардың арасынан 

топ жарып, «Үздік мақала» аталымы 
бойынша жеңімпаз болды.

Мерекелік шара концерттік бағдар
ламамен аяқталды. 

Бұл күні мереке иелеріне деген құрметтің 
ерекше болғанын айта кеткен жөн. Әсем 
безендірілген сахна мен арнайы әзірленген 
бейнеролик тілші жұмысының қаншалықты 
маңызды екенін айғақтап тұрды. Мерекелік 
концерт те, сый-сияпат та қалам ұстаған 
қауымның көңілінен шықты деген ойдамыз. 

Аслан НҰРАЗҒАЛИ
Нұрболат НҰРЖАУБАЙ (сурет)

Кеше Қызылорда қаласындағы 
Нартай Бекежанов атындағы 

қызылорда облыстық қазақ 
академиялық  музыкалық драма 

театрында бұқаралық ақпарат 
құралдары қызметкерлері 

күніне орай «Қанатты қалам - 
2021» салтанатты шарасы өтті. 

Салтанатқа облыс әкімі Гүлшара 
Әбдіқалықова қатысып, сала 

мамандарын кәсіби 
мерекемен құттықтады.

қалам ұстаған қауым құрметтелген күн

– Аға, мереке құтты болсын! Сізді 
Сыр елі аймақ журналистикасына із 
қалдырған белгілі жазушы-журналист 
ретінде таниды. Оған қоса ата басылым 
– «Сыр бойы» газетінің тізгінін ұстаған 
редакторлық кезең де жұртшылыққа 
жақсы таныс, әрине. Қазір құрметті 
еңбек демалысына шығып, уақыттан 
кеңшілік болған сәт екен. Сондықтан 
алғашқы сауалды шығармашылық 
төңірегінде қойғым келіп отыр. Бүгінде 
қай тақырыпқа қалам тербеп жүрсіз? 
– Ой адамы ешқашан жазудан жырақ

тамайды. Көңілді қозғайтын сан сауал, 
санаға салмақ салатын түрлі ойлар түбі 
қолыңа қалам алғызады емес пе. Қазір тарихи 
тақырып пен тұлғалардың өмірдерегіне 
құрылған шығармаларға қалам тербеп жүрмін 
десем болады. Мысалы, 2019 жылы туған 
жерім – Бөген ауылындағы мектептің 100 
жылдығына байланысты «Бөген мектебі 
ғасыр биігінде» атты тарихи-танымдық кітап 
шығардым. Келер жылы оны толықтырып, 
мерейтойдың қорытындысымен «Ғасыр ғиб
раты» атты кітабым жарық көрді. Оған қоса 
биыл пролетариат көсемі В.И.Лениннің 
Арал балықшыларына арнаған тарихи үндеу 
хатына 100 жыл толды. Осыған орай Еділ 
бойындағы аштықтан зардап шеккен халыққа 
14 вагон балық жөнелткен аталарымыз туралы 
«Бөген» деген тарихи-танымдық кітабым 
оқырманға жол тартты. Кітапта осы оқиғаға 
қатысушылармен қатар, осы топырақтан шық
қан батырлар мен билер, әулие-әмбиелер 
туралы және Отан  соғысына қатысқан 
ардагерлер мен белгілі ауыл азаматтары туралы 
мақалалар жинақталған. Аталған кітаптарды 
дайындау барысында мұрағаттағы деректерді 
жинақтап, сараптап, құнды ақпарды кітаптан 
қалыс қалдырмауға тырыстым. Сонымен бірге 
белгілі азаматтардың өмір жолын зерттеп, 
бірнеше кітап құрастырдым. Міне, осындай 
бағытта жұмыс істеп, ізденіп жатырмын. Алда 
өзге де жоспар жетерлік. 

– Сыр журналистикасының кеше-
бүгінін көзбен көріп,  ой елегінен өткізген 
маман есебінде саланың ахауалына 
берер бағаңыз қандай? Бүгінгі журна
листиканың ұтымды тұсы қайсы, 
олқылығы неде? 

– Тілшілердің жазған-сызған дүниесін 
көзден таса қалдырмай, үнемі оқып отырамын. 
Қазір жақсы ғой, газет қашан келеді деп күтіп 
отырмайсың. Бәрін сайт пен порталдардан 
көріп, кез келген сәтте оқуға мүмкіндік бар. 
Сондағы байқағаным, аймақ баспасөзі жыл 
өткен сайын заман талабына сай  түрленіп, 
өркендеп келеді. Жылдамдық, дәлдік, жан-
жақтылық артқан. Ол дұрыс та. Өйткені, 
баспасөз – уақыттың тамыршысы. Уақытынан 
кешіккен ақпарат, мезгілінде көтерілмеген 
мәселе кемшін болуы мүмкін. Сондықтан 
ұтымды тұс деп осы артықшылықтарды атар 
едім.

Ал кемшілікке келер болсақ, қазір баспа
сөзде бұрынғыдай сын жоқ деп жиі айтылады. 
Бірақ оның кедергі жолы басқаша. Біздің сын 
туралы ой-санамыз әлі де өзгеруі қажет. Сын 
бұрынғыдай жеке адамдардың емес, қоғамдық 
ойдың өзегі болуы тиіс. Кәсіби тілші сынды 
проблемалық мақала арқылы, өзекті мәселені 
көтеру арқылы жеткізуге талпынса ғана 
табысты болмақ. Әрине, басқа да жолдары, 
тәсілдері бар. Бірақ осы ұстаным сақталған 
жағдайда ғана қоғамдық ой мен журналистің 
көзқарасы ұштасар еді.

Сондай-ақ қазіргі газеттерден «ойтүрткі», 
«ойтамызық» деген секілді шағын да, тастай 
ой салатын, қоғамның көкейіндегі мәселені 
қозғайтын айдарлар жоғалып кеткен сияқты. 
Бірде басылымға сенатор Мұрат Бақтиярұлы
ның «Жыртық шалбар» деген ойтүрткі мақа
ласын жарияладық. Өмірде күнде көріп жүрген 
жастардың әрекетін қоғам деңгейіне көтерген 
тың тақырып болды. Еркін жазылып, кең 
тарқатылған. Оқырман да жылы қабылдады. 
Ал оны мақала етіп жазсаң, ондай ұтымды 
шықпас еді. Сондықтан қасаң мақаламен 
шектелмей, еркін ізденіске де орын беру керек. 

Тағы бір басымдық берер бағыт – оқырман 
қатарын көбейту. Бүгінгі журналистика әлем
дік бағыттарға ден қойып, дамуы қажет. 
Байқасақ, шетелдің байырғы газеттерінің мил
лиондаған тиражы бар. Газеттен бөлек, сайтқа 
жазылған оқырман қаншама. Себебі олар 
оқырман сұранысына сәйкес қызмет етіп отыр. 
Бізге де болашақтағы ақпарат көшінен қалыс 
қалмау басты бағыт болары анық. Сондықтан 
оқырман сұранысы мен талабын ескеруді естен 
шығармаған абзал. 

Осы тұста сын мәселесіне қатысты кейбір 
тілшіде кездесетін олқылықты да атап өткен 

жөн секілді. Мәселен, бүгінде тәуелсіз жур
налиспін деп біреулердің сойылын соғып 
жүрген әріптестеріміз де кездесіп қалады. 
Мұндай қадам кісінің де, кәсіптің де қадірін 
кетірмесе, арттырмайтыны анық. Сондықтан 
қаламыңа адалдық таныту басты мақсат болуы 
керек. Сонда  ғана мамандығың да, адамдығың 
да биікте болады. 

– Бірнеше жыл облыстық «Сыр 
бойы» газетінің бас редакторы қызметін 
атқардыңыз. Өзіңіз басшылық жасаған 
кезең баспасөз үшін немен ерекшеленді? 
Осы аралықта  оқырман көңілінен 
шыққан жаңа айдар, тың тақырып 
болды ма?
– Негізінен аймақтың дамып, өркендеуі 

облыс басшыларының қызметіне де байла
нысты. Қырымбек Көшербаевтың өңірге 
басшылық жасаған кезеңі осындай серпінмен 
ерекшеленеді. Аймақтағы индустрияландыру 
жобалары, газдандыру, «Батыс Еуропа – 
Батыс Қытай», құрылыс секілді салаларда 
айтарлықтай ілгерілеушілік болды. Біз осы 
бастамаларды халыққа жеткізуде, насихаттауда 
көп жұмыс атқардық деп ойлаймын. Газет 
бетінде «Бозой-Қызылорда-Шымкент» газ 
құбыры, «Жезқазған-Сексеуіл» темір жолы, 
аудан орталықтарын «көгілдір отынмен»   
қамтамасыз ету туралы мақалалар тұрақты 
жарияланды. Кезінде «Күре жолдарға керуен 
сарайлар керек», «Сырдың газы Сарыарқаға 
жете ме?» деген секілді тақырыптар көптеген игі 
бастамаларға түрткі болды. Мысалы, басылым 
өңірде алғаш болып Сарыарқаны газдандыру 
туралы жиын өткенін, оның Қызылордадан 
бастау алатыны жөнінде, мақала жариялаған 
еді. Сонда газет шыққан күні түстен кейін 
әкімдікте осы мәселеге байланысты тиісті сала 
мамандарымен жиын өтіп, аталған жобаның 
жай-жапсары талқыланған-тұғын. Осындай 
сәтте халықтың әлеуметтік-экономикалық 
әлеуетіне байланысты жоспарланған жобалар
ды іліп алып, халыққа жеткізу арқылы газеттің 
беделі артатыны айқындала түсетіндей. Жалпы 
аймақ әлеуеті жоғары, қуатты болса, газеттің 
де мазмұны бай, оқырманға жақын болатынын 
өмір дәлелдеп отыр. 

Тағы айта кетерлігі, Қызылорда қала
сының сол жағалауын насихаттап, тренд-
тақырыпқа айналдырған да «Сыр бойы» 
газеті болатын. Мен оны мақтанышпен 
айта аламын. Бүгінде шһардың көркі ғана 

емес, аймақтың әлеуметтік дамуына жаңа 
серпін берген бастама бүгінде көптеген 
тұрғынның қуанышына айналды. Қаншама 
отбасы баспаналы болып, зәулім нысандар 
бой көтерді. Сондықтан ел өмірінде елеулі 
орынға ие болған басылымның абырой 
биігінен аласармауының ең басты құпиясы 
үнемі халықтың көкейіндегі мәселені дөп 
басуы дер едім. 

– Басылымда қызмет еткен жылдары 
көптеген тілшімен қатар, танымал ақын-
жазушылармен де қызметтес болдыңыз. 
Осы орайда замандас қаламгер аға-іні тура
лы естелікпен бөліссеңіз.

– Менің замандастарым аймақ баспасөзінің 
үлкен шоғыры десем болады. 80 жылдардан 
бастап ҚазМУ-дың журналистика мамандығын 
бітіріп, оншақты жас туған жерге келдік. 
Олардың қатарында Серік Пірназаров, 
Бейбітбек Бүркітбаев, Жолтай Әлмешов, 
Жолдасбек Ақсақалов, Алтай Үсенов секілді 
қарымды қаламгерлер бар.

Мен әдетте сол кездегі ағаларымыздың 
қамқорлығын жиі айтамын.  Студент кезімізде 
жоғарыда аталған жігіттердің бәрі бұрынғы 
«Ленин жолында» тәжірибеден өттік. Бір 
жылы газет редакторы Қалқабай Әбенов 
ағамыз бәрімізді жинап алып: «Болашақта 
осы газетті сендер шығарасыңдар, біздің 
ісімізді жалғастыратын сендер боласыңдар» 
деп, шыққан-шықпаған мақалаларымызды 
жинақтатып, 200 сомнан қаламақы берген 
болатын. Бұл ақша сол кездегі бір сиырдың 
құнымен пара-пар еді. Оның үстіне 
студентке қаржыдан артық қиындық болсын 
ба, бір жырғап қалдық. Кейін «Қалқабай 
Әбеновтің қаламақысы» деп мақтанып 
жүрдік. Сол кезде редактордың жомарт 
та қамқор көңіліне бүкіл журналистика 
факультеті тамсанғаны бар.

– Мереке қарсаңында әріптестеріңізге  
айтар лебізіңіз болса...
– Әріптестерімді төл мерекесімен құт

тықтап, еңбектеріне табыс, отбасыларына 
береке тілеймін. Әрқашан адал еңбек, ардың 
жолынан айнымай, әділдік пен теңдіктің 
жаршысына айналуға жазсын. Сыр жур
налистикасының қадамы қарыштап дамып, 
өркендей берсін.

– Әңгімеңізге рақмет!

Сұхбаттасқан Ерсін ШАМШАДИН

Х А Б А Р Л А М А
«Қазақстан темір жолы» Ұлттық  компаниясы» 

акционерлік қоғамында сыбайлас жемқорлыққа төзбеушілікті 
қамтамасыз ету мақсатында, «Қазақстан темір жолы» 
ұлттық компаниясы» акционерлік қоғамы мен оның еншілес 
ұйымдары басшыларының бағынысындағы қызметкерлердің 
сыбайлас жемқорлық құқық бұзушылықтар жасауының алдын 
алу жөніндегі профилактикалық іс-шаралар жүргізілуде.
Компанияда бос лауазымдарға жұмысқа алу немесе басқа 
жұмысқа орын ауыстыру процестері  әділ және ашық түрде 
жүзеге асырылады.

Бос ваканттық орындарға жұмысқа қабылдау немесе 
компания жұмыскерлерін бос ваканттық орындарға ауыстыру  
үшін, Rabota.nur.kz порталында конкурс жарияланатындығын 
хабарлаймыз. Конкурсқа кез келген үміткер қатыса алады 
және қатысу үшін аталмыш порталға өз түйіндемесін тіркеуі 
қажет. Конкурс екі кезеңнен тұрады: тестілеу және үміткермен 
сұхбаттасу.

Конкурсқа қатысқан үміткер тест сұрақтарына 
компьютерде шектеулі уақыт аралығында жауап береді  және 
сұхбаттасу заман талабына сәйкес аудио-видео жазбалары 
арқылы жүреді.

Сонымен қатар  компанияда  жұмыстарды, қызметтерді 
және тауарлық-материалдық құндылықтарды сатып алу, 
Қазақстан Республикасының нормативтік құқықтық актілеріне 
және «Самұрық-Қазына» ұлттық әл-ауқат қоры»  акционерлік 
қоғамының сатып алу қызметін басқару стандартына 
(ережелеріне) сәйкес жүзеге асырылады.

«ҚТЖ» ҰК» АҚ – 
«Қызылорда магистральдық желі бөлімшесі» филиалы

Белсенді жастардың басын қосып, патриоттық 
рухты көтеруге бағытталған мотошеру Тасбөгет 
кентінен бастау алып, «Тағзым» алаңына келіп 
аялдады. Алаңда азаттық жолында құрбан болған 
ардагерлердің рухына тағзым етіп, 1 минут үнсіздікпен 
еске алды. 

Шараға қатысқан қала әкімінің орынбасары 
Асқарбек Есжанов тәуелсіздігіміздің тұғырлы, 
елдігіміздің еңселі болуына тілек білдірді. Жиын 
соңында қоғамдық бірлестік төрағасының орынбасары 
Әлібек Жаров Ауған соғысының ардагерлері атынан 
аталған шараның жас буынға берер тәрбиелік мәніне 
тоқталып, оны ұйымдастыруға қолдау көрсеткен қала 
әкімдігіне ризашылығын білдірді.

«Ақмешіт-ақпарат» 

Сөз додасына аузымен құс тістеген кәнігі жүй
ріктермен қатар жаңа буын ақындар да қатысып, бақ 
сынады. Айтыс аламанына ордалы ой, қордалы сөзімен 
халықтың құрметіне бөленіп жүрген жыр жүйріктері 
Бекарыс Шойбеков, Айбек Қалиев, Әсем Ережеқызы, 
Аспанбек Шұғатаев, Серік Қуанған, Бауыржан 
Ширмединұлы, Айшолпан Тілеутай, Сыр өңірінен Айдос 
Рахметов, Мұхтар Ниязов, Нұрмат Мансұров, Нұрзат 
Қару және Жамбыл Бақытәлі қатысты.

Ақындар екі айналым бойынша бақ сынап, 
тәуелсіздіктің бүгінгі биігі мен Сыр елінің салтанат 
көшін жырларына арқау етті. 

Ақындар айтысына ақын, республикалық «Жұлдыз» 
журналының бас редакторы, Қазақстанның еңбек сіңірген 
қайраткері, халықаралық «Алаш» әдеби сыйлығының 
лауреаты Ғалым Жайлыбай, Шерхан Мұртаза атындағы 
Жамбыл облыстық руханият және тарихтану орталығы 
директорының орынбасары Ахметжан Өзбеков, Қадыр 
Мырзалиев атындағы Батыс Қазақстан облыстық өнер 
орталығының директоры Бауыржан Халиолла, айтыскер 
ақын, «Мәдениет саласының үздігі» төсбелгісінің иегері 
Серік Ыдырысов, ақын, режиссер-сценарист, «Мәдениет 
қайраткері» төсбелгісінің иегері Оңталап Нұрмаханов 
қазылық етті. 

Айтыс қорытындысы бойынша қазалылық Нұрзат 
Қару бас жүлдені жеңіп алды. Жүлделі бірінші орын 
үш мәрте «Алтын домбыра» иегері Мұхтар Ниязовқа 
табысталды. Екінші орынды Бекарыс Шойбеков 
(Түркістан), үшінші орынды Айбек Қалиев (Арқалық), 
Әсем Ережеқызы (Нұр-Сұлтан), Аспанбек Шұғатаев 
(Павлодар) иеленсе, Жүрсін Ерман атындағы арнайы 
жүлде сырдариялық ақын Нұрмат Мансұровқа 
табысталды.

Осылайша Тұран төріндегі сөз додасында алдыңғы 
лекпен теңескен, айдарынан жел ескен жаңа есім 
жарқырай көрінді. 

Тұрар БЕКМЫРЗАЕВ

«Сын жеке адамның емес, 
қоғамдық ойдың өзегі болуы тиіс»

АҚТОЛҚЫН НҰРЛЫБАЙ – 
ҚҰРМЕТ ТӨРІНДЕ

Кәсіби мереке қарсаңында «Ақмешіт апталығы» газетінің бөлім меңгерушісі 
Ақтолқын Нұрлыбайқызы марапат төрінен көрінді.

Әріптесімізге отандық журналистиканың дамуына елеулі үлес қосқаны және ұзақ жылғы 
жемісті еңбегі үшін Қазақстан Журналистер одағының «Құрмет грамотасы» табысталды. 

ЕРСІН ШАМШАДИН – 
ЕҢ ҮЗДІК ЖАС ЖУРНАЛИСТ
Жылдағы дәстүрмен журналист Сағитжан Бермағанбетов атындағы облыстық жас 

журналистер байқауында «Ақмешіт апталығы» газетінің тілшісі Ерсін Шамшадин «Үздік 
мақала» номинациясын иеленді. 

ЕРЖАН ҚОЖАС – «ҮМІТТІҢ» ҮЗДІГІ
Республикалық «Egemen Qazaqstan» газетінің жылдағы дәстүрі бойынша жас 

журналистерге арналған «Үміт» байқауы жарияланған болатын. «Тәуелсіздік – 
тұғырым» тақырыбында бас басылым бәйгесінің биылғы жеңімпаздары қатарынан 
облыстық «Сыр бойы» газетінің тілшісі Ержан Қожас көрінді. 

Әріптесіміздің «Тірі теңізбен тілдесу» атты мақаласы екінші орынға лайық деп 
танылды. 

НҰРБОЛАТ НҰРЖАУБАЙ – 
ҚР ЖУРНАЛИСТЕР ОДАҒЫНЫҢ МҮШЕСІ  
Мереке аясында ҚР Журналистер Одағының жаңа мүшелеріне билет табысталды. 

Олардың қатарында «Сыр медиа» ЖШС-ның фототілшісі Нұрболат Нұржаубай да бар. 

«Ақмешіт-ақпарат»

өнер

Сыр төрінде тәуелсіздікті ту еткен 
«Тұғыры биік Тәуелсіздік» атты республи
калық ақындар айтысы өтті. 

АЙТЫСТА ЖАҢА ЕСІМДЕР 
ЖАРҚЫРАДЫ 

Қала әкімдігі мен «Ауған соғысының арда
герлері» қоғамдық бірлестігінің ұйымдас
тыруымен «Елімнің бақытын тербеткен 
Тәуелсіздікке 30 жыл» атты мотошеру өтті.

МОТОШЕРУ ӨТТІ 

Енді «журналист боламын, мақала жазамын» деген 
қызығушылығы бар мектеп оқушылары үшін үлкен мүмкіндік 
болғалы тұр. 

«Бұқаралық ақпарат құралдары қызметкерлерінің күні» 
мерекесіне орай қызмет бабында қаза тапқан танымал журналист 
Сахитжан Бермағанбетов атындағы «Жас тілшілер» үйірмесінің 
кабинеті ашылды. Бұл кабинет облыстық білім басқармасының 
Қызылорда қаласы бойынша білім бөлімінің қосымша білім беру 
оқу-әдістемелік орталығынан берілді. 

Ашылу салтанатына қала әкімінің орынбасары Асқарбек 
Есжанов, «Сыр медиа» ЖШС орынбасары Марал Аралбаев, 
«Qazaqstan» республикалық телерадиокорпорациясы» АҚ 
«Qyzylorda» облыстық филиалының директоры Жағыпар Қарабала, 
облыстық білім басқармасының басшысы Ақзира Қасымова, 
Сахитжанның ата-анасы, ұстаздары және оқушылар қатысты. 
Кабинеттің бір бұрышын арнайы Сахитжан Бермағанбетовке 
арнаған. Онда оқушылар журналистің еңбектерімен, жұмыс 
барысындағы суреттерімен танысты.

Шара барысында үйірменің ашылуына атсалысқан 
ұйымдастырушылар арасында «Qazaqstan» республикалық 
телерадиокорпорациясы» АҚ «Qyzylorda» облыстық филиалы мен 
«Сыр медиа» ЖШС-мен меморандумға қол қойды. 

Мұндай үйірменің ашылғанына Сахитжанның ата-анасы 
да ризашылығын білдіріп, жас өрендерге сәттілік тіледі. Бұл 
үйірменің оқушыларға үйретері мол болып, қоғамдағы бірталай 
мәселенің оңтайлы шешілуіне үлес қосқан Сахитжандай өткір тілді 
журналистер қалыптасса екен деген тілек бар.

«Ақмешіт-ақпарат»

«ЖАС ТІЛШІЛЕР» 
ҮЙІРМЕСІ АШЫҚ

Басы 1-бетте

әріптес мерейі

Шаһар келбетін көркейту – әрбір тұрғынға ортақ міндет. Осыған орай «Қызылорда тазалығы» 
ЖШС директоры Талғат Құлмағанбетов қала тазалығын қамтамасыз ету мақсатында тұрғындарға 
түсіндірме жұмысын жүргізді. 

Тазалық – ортақ міндет

Мекеме басшысы шара барысында жиі ластанатын 
Сағымбаев, Ерімбетов, Тоқтаров, Нұрпейісова, 
Кетебаев, Досмаханов көшелерін аралап, тұрғындарға 
үйден шыққан қоқыс қалдықтарын көше қиылыстары 
мен арыққа тастамау қажетін және жәшіктерге салу 
керегін айттты.

Сонымен қатар құрылыс қалдықтары (тас, кесек, 
құм, ағаш бұтақтары, темір мен ірі көлемді жиһаздар) 
жеке тапсырыспен шығару керегі ескертілді. 

Ұйымдастырушылар аталған бағыттағы түсіндірме 
жұмыстары «Қызылорда тазалығы» мекемесі тарапынан 
тұрақты жалғасатынын жеткізді.

Әрбір қала тұрғыны тазалықтың өзінен бастау 
алатынын ұғынып, тазалаудан бұрын, көше бойын 
ластамауды үйренсе, бірлесіп атқарған тазалық 
жұмыстары өз нәтижесін бермек. 

«Ақмешіт-ақпарат»

Ақмешіт апталығы

Жыр елі атанған Сыр елінде шоқтығы биік жыраудың 
бірі – Нысанбай жырау. Оның есімі аталған тұста зерттеуші 
ғалымдар жырау, жауынгер ақын және тағы басқа теңеулерді 
қоса айтады. Бүгінгі ұрпаққа көп шығармалары жетпесе де бір 
ғана «Кенесары – Наурызбай» дастанының өзі қазақ әдебиеті 
мен тарихы үшін алтын қазына екені даусыз. Сыр елінен шық
қан жыршы-жыраулардың таланты, ел ішіндегі беделі, әр
бір айтқан сөзі мен жыры том-томға сыймайтыны анық. Бір 
анығы, Сыр сүлейлері туралы жазылған дүниелер де, олардың 
кейінгі ұрпаққа қалдырған мұрасы да аз еместігі сияқты, олар
ды бүгінгі ұрпаққа насихаттай беру қай кезде де көптік етпей
ді. Өзіміз осы саланың зерттеушісі болмасақ та оқырман игі
лігі үшін зерттеу еңбектеріне сүйене отырып, жауынгер ақын 
атанған Нысанбай жырау туралы қалам тербегенді жөн көрдік.

Зерттеуші, этнограф Тынышбек Дайрабайдың құрастыруы
мен жарық көрген «Жалағаш жері – жыр кені» атты еңбекке 
Қызылорда облысы, Жалағаш ауданынан шыққан жыршы-
жыраулар, ақындар, қаламгерлердің өмірбаяны, ел ішінен 
жиналған деректер мен зерттеулер, олардың бірқатар шығар
малары жинақталған. Нысанбай жыраудан басталған бұл 
жинақта жауынгер ақынның өмірбаяны туралы мынадай дерек 
жарияланған: «Нысанбай жырау Жаманқұлұлы, Ашамайлы 
Керейт, Сыр елінде қазіргі Қызылорда облысының Жалағаш 
ауданындағы Аққошқар елді мекенінде шамамен 1821-1822 
жылдары туып, 1870 жылы Құлтары түбегінде қайтыс болған. 
Кейбір зерттеушілердің деректерінде 1883 жылы қайтыс 
болған делінеді» деп жазылған.

Ал кейбір деректер жыраудың Көкше жерінде дүниеге 
келгенін айтады. Бұл туралы филология ғылымдарының 
кандидаты Серікбай Қосанов 2019 жылы облыстық «Сыр 
бойы» газетінде жарияланған «Нысанбай жырауды ұмытқан 
жоқпыз ба?» деген мақаласында зерттеушілердің мынадай 
дерегін алға тартады: «Кейбір деректерге қарағанда, Нысанбай 
Көкшетау маңында дүние есігін ашып, жастайынан Хан 
ордасына жақын өскені айтылады. Бір толғауында жыраудың:

«Менің атым – Нысанбай,
 Ат жібердім тұсамай,
Өзім жырау болыппын,
Ата-анама ұсамай.
Он бес жасқа келгесін
Төрені іздеп келгенмін –
Кенесары, Наурызбай.
Бірге өсіп ем ордада,
Ахмет, Тайшық қасында-ай», – дейтіні де бар. Нысанбай 

жырау шығармашылығын алғаш зерттеушілердің бірі  профессор 
Е.Ысмайылов жырауды 1824 жылы туған деп болжайды. Өз 
пікірін зерттеуші қисынды деректермен бекіткендей болады 
«Жыраудың туған жылын шамалағанда, 1824 жылға келіп 
қалады. Өйткені ол Кенесарыға келіп қосылғанда 15 жаста едім 
дейді. Ал Кенесарының атағы шығып, дәуірлеген кезі 1838-
1839 жылдар. Наурызбайдың ерлік атағы 17 жасында шығады. 
Бұл да 1839 жылдар және Тайшық төремен бірге өсті дегеніне 
қарағанда, Нысанбайдың жас мөлшері тағы да көрініп қалады. 
Өйткені Тайшық ол жылдары 12-13 жастағы бала болуға тиісті. 
Сондықтан Нысанбайды 1824 жылы туған деудің қисыны келіп 
тұр. Нысанбай Тайшық төреден үш жас үлкен, Наурызбайдан 
үш жас кіші болып шығады».  Кейінгі кездері Нысанбайдың 
Қызылорда облысының Жалағаш ауданы төңірегінде туып-
өскендігі де жазылып жүр. Бәлкім, жыраудың отбасы Марал 
ишан көтерілісі тұсында Сыр бойынан Арқаға қоныс аударған 
болар. Ол жағы беймәлім».

 Тағы да Т.Дайрабай құрастырған жинаққа сүйене отырып, 
жырау шығармашылығына тоқталсақ. Нысанбай жырау өз 
кезеңінде дауылпаз ақын болған, Абылайханның ақылшысы 
болған Бұқар жырау сияқты көреген, жауынгер ақын. Оның 
есімі Кенесары Қасымұлы бастаған азаттық күресін жырға 
қосқан «Кенесары-Наурызбай» дастаны арқылы бүкіл қазақ 
еліне кең тарады. Дәстүрлі батырлар жыры ізімен жырлай 
отырып, халық үнін де бейнелеген.

«Кенесары – Наурызбай» дастаны 1875 жылы С.Жантөрин 
мен Т.Сейдалиннің аударуымен «Записки Оренбургского 
отдела императорского русского географического общества» 
журналында жарияланған. 1912 жылы Қазан қаласында 
белгілі әдебиет жинаушысы Ж.Шайхысламұлы жеке кітап 
етіп бастырды, 1923 жылы Ташкентте Х.Досмұхамедұлының 
1924 жылы Мәскеуде Н.Төреқұловтың алғысөзімен жеке кітап 
болып шықты. Кезінде бұл дастан жөнінде Х.Досмұхамедов: 
«...Нысанбай ақынның «Кенесары–Наурызбай» деген сөзін 
дұрыстап, 1896 жылы Ә.Диваевқа берген Ж.Басығараұлы 
екен. Біздің естуімізше, Жүсіпбек Сумұрын Жаппас Ораз 
деген ақынға жаздырып алған «Кенесары – Наурызбайды» 
баспаға берместен бұрын бірқатар қырғыз туғандарымыздың 
оқығандарына көрсетіп, олардың сынына салдық, олар 
жағынан бөтен сөз болған жоқ», – дегенін айтады.

Тәуелсіздік алғаннан кейін 1993 жылы ғалым С.Дәуітұлы 
дайындауымен «Парасат» журналында, «Хан Кене» жина
ғында жарияланды. 1996 жылы «Қазақ халық әдебиеті» атты 
көптомдықтың 17-інші кітабында, басқа да көптеген жинақтар 
мен түрлі энциклопедияларда Нысанбай жырау жөнінде 
арнайы мақалалар жазылған.

Нысанбай ақынның «Кенесары-Наурызбай» дастанынан 
басқа Сидақ қожа, Көбек ақын, және Төремұрат жыраумен 
айтысқаны туралы деректер де кездеседі.

Нысанбай жыраудың «Кенесары-Наурызбай» тарихи 
дастанының бүгінде екі нұсқасы бар, бірі Ж.Шайхыслам
ұлының, екіншісі торғайлық ақын Қ.Қараевтың қолжазбалары 
бір-біріне ұқсас, көп айырмасы жоқ.

Нысанбай жырау Жаманқұлұылының атақты дастанынан 
басқа «Черняевтің Ташкентті алуы», «Нысанбай сөзі», 
«Асанқайғының «Қилы-қилы заман болар» деген сөзіне 
жауабы, «Күнімжанды алып келгенде» атты өлеңдері 
сақталған.

Заңғар жазушы Мұхтар Әуезов Нысанбай жыраудың 
белгілі дастанының ерекшелігін атап көрсетіп, оның «қайғылы 
оқиғаның қызығы мен қайғысының қалың ортасында» жүріп, 
қан майданның ішінен шыққан жортуылшы ақын, қалың 
қолдың жыршысы болғандығында» деп ерекшелігін атап 
көрсетеді: «Қайғылы оқиғаның қызығы мен қайғысының 
ортасында болған ақын дастанды шындыққа ғана құрып, 
кестелі тілмен суреттей жазған. «Кенесары-Наурызбай» 
жорығы туралы кейінгі талай ақын түрлі өлең шығарса да, 

дәл Нысанбай жеткен өріске жеткен емес. Нысанбай жырында 
оқушының көз алдында ағып отырған қандай қызулы, жанды 
шындық бар. Бұл өлең ақын қиялының еріккендегі ермегі 
емес. Барлық сөзінде сол жорықтың қуанышы мен қайғысын 
кеше ғана көз алдынан өткізген, көзі көргеннің жаңалығы бар. 
Көп қолмен бірге кешегі тарыққан қайғы, мұң, арманы бар», – 
деп жазған.

Ақын Әбділдә Тәжібаев: «Мұхтар Әуезов өте ірі тұлға 
және көреген ақын деп санаған Нысанбай – XIX ғасырда 
өмір сүрген Кенесары ханның ең жақын достарының бірі, 
оның сүйікті жырауы. Нысанбай жырлаған Кене хан біздің 
дәуіріміздегі ең ірі тарихи дастандардың бірі және соңы 
деуге болады. Кене мен Наурызбайдың набыт болған 
күндеріне дейін барлық трагедиялық қайшылықтарын түгел 
жеткізе суреттеген қазақ елінің сүйікті дастаны. Бұл дастан 
кейін Кене ханмен бірге жабылды, оны ауызға алу қылмыс 
саналды. Сол ғажайып дастанның босанар күні бүгін туды. 
Жаңа ұрпаққа, талантты оқырман қауымға ұсыну керек» 
деп жазған екен.

 Жырау шығармашылығында шоқтығы биік дастанның 
ұлт тарихында ойып орын алатынын атап көрсеткен тарих 
ғылымдарының докторы, профессор Мәмбет Қойгелдиев: 
Нысанбай жыраудың дастаны мен жоқтауында берілген 
фактілер мен бағалар жырау өмір сүрген тарихи кезеңдегі 
қазақ арасында Кенесары қозғалысына байланысты 
кең тараған пікірлермен үндес, яғни орыс шенеуніктері 
мен әскер адамдарының қолынан шыққан құжаттық 
материалдарда берілген тұжырымдар мен көрсетулерден 
өзгеше. Солай болуы, әрине, толық табиғи нәрсе. Егер 
орыс шенеуніктерінің қолынан шыққан құжаттар жаңа 
жерлер мен елдерді отарлау жолында тұрған патшалық 
әкімшілік орындарының ұстанымын білдірсе, қазақ ақын-
жырауларының туынды, естеліктері керісінше отарлануға 
ұшыраған ұлт өмірінің ішкі-көңіл күйінен хабар береді. 
Жырау бір жағынан Ресей патшалығы мен Қоқан хандығы 
тарапынан төнген қауіпке қарсы Кене хан бастаған әрекеттің 
жалпыұлттық мәні мен маңызын терең ұғына отырып, оған 
мүмкіндігінше қолдау көрсету қажеттігін түсініп, қоғамды 
соған шақырса, екінші жағынан ол тура басталған істің ең 
соңында қайғылы бағыт-бағдар алып (қырғыз еліне жасалған 
қиянат), халық күткендей нәтижемен аяқталмағандығына 
өкінеді, шексіз-шетсіз мұңға батып күйінеді. Сондықтан 

да жырда Кене хан бастаған қозғалысқа байланысты 
жыраудың көңіл-күйі көтеріңкі емес, басыңқы. Көтеріліске 
байланысты жырау көңіліндегі бұл жағдай жалпы қоғамдағы 
жағдайдың көрінісі болатын. XIX ғасырдың алғашқы және 
орта тұсындағы батыста Арынғазы, Исатай, Жоламан 
сияқты тұлғалар, оңтүстік-батыста Жанқожа, Бұқарбай 
сияқты батырлар, оңтүстік шығыста Саурық, Сұраншы, 
Байзақ сияқты би-батырлар, ең соңында солтүстіктен Кене 
хан бастаған ел мен жердің тұтастығы мен азаттығы үшін 
жүргізілген қарулы күрес ұлт үшін күткендей нәтижемен 
аяқталмады.

Кене хан бастаған қозғалыс бұл тарихи кезеңдегі 
жалпыұлттық әрекет-қимылдың шарықтау шегі, соңғы 
қорытындысы еді. Сонымен бірге бұл қозғалыс ортақ мақсатқа 
бір қысқа сәтке болса да батыстағы Жоламан Тіленшіұлын, 
оңтүстік батыстағы Жанқожа Нұрмұхамедұлын, оңтүстік 
шығыстағы Саурық Ыстанбекұлы, Сұраншы Ақынбекұлы, 
Байзақ Мәмбетұлын бір ту астына жинай білді, біріктірді. 

Басқаша айтқанда, Кене хан бастаған қозғалыс бүкіл қазақ 
елін ортақ мақсатқа біріктіре алатын ұлттық идея бар екендігін 
көрсетіп берді. Досқожа, Нысанбай және Сүйінбай сияқты 
сол заманның ойшыл ақын-жыраулары өз шығармаларында 
осы негізгі ойды бедерлеп, елдің еркіндігі және қазақ жерінің 
тұтастығы үшін күресте кайрат, жігер танытқан ерлерді 
қолдауға шақырды.

Нысанбай жырау Кене хан бастаған қозғалыстың ұлт-
азаттық сипатын терең түсініп, ақын ретінде ханның 
қоғамдық-саяси ұстанымын қабылдап, бұл күрестің ыстығы 
мен суығын, ащысы мен тұщысын оның бастаушысымен бірге 
күрестің соңғы сәтіне дейін бөліскен тарихи тұлға. Жырау 
Кенесары мен Наурызбайға байланысты баянын ә дегенде-
ақ Абылай хан ұрпағының саяси ұстанымына байланысты 
көзқарасын білдіруден бастайды. Бұл әулетті ол қазақтың жері 
мен елінің тұтастығы және тәуелсіздігі жолында жан алып, 
жан беріскен әулет болғандығы үшін құрмет тұтатындығын 
анық білдіреді. Жыраудың түсінігінде Кенесары сияқты 
мемлекетшіл тұлға ел корғаны, ал оның қызметі ұлттық 
мемлекеттілікке ұмтылыстың көрінісі. Кене хан халыққа ие 
билеушілер қатарында, сондықтан да қамқоршы болар ханы 
жоқ елді жырау «шегірткеге таланған қырғауылға» немесе 
«жапалақтан сескенген жалғыз қазға» теңейді. Абылай, 
Кенесары сияқты «хандарынан айрылған иесіз жұртта» 
сынның да болмайтындығын айтады.

Кенекем менің кеткен соң,
Заманым қалды тарылып.
Салтанатты хандардан
Жетім қалдым айрылып!
Екі бірдей қанатым
Топшыдан сынды қайрылып!
Балдағы алтын ақ берен
Тасқа тиді майрылып.
Кемшілік түсті басыма,
Көрінгеннен қаймығып, — дейді.
Жыраудың бұл ойын араға жарты ғасыр салып ұлт-азаттық 

қозғалыстың келесі кезеңінде оның басшысы Әлихан Бөкейхан 
да білдіреді. Оның тұжырымынша, «ұлттық мемлекеттігі жоқ 
халық жетім, жетекшіл, жалтақ халыққа айналмақ. Басқаша 
айтқанда, «Кенесары-Наурызбай» жыры бұл мемлекетшіл 
ұстанымдағы жыраудың шығармашылығынан туған жыр» деп 
жазады.

Нысанбай жырау шығармашылығы туралы зерттеулерден 
кейін үзіліп қалу себебін ғалым Мәмбет Қойгелдиев кеңестік 
кезеңнің саясатының ықпалы екендігін айтады: «XIX 
ғасырдағы ақын-жырау шығармаларындағы бұл ортақ пікір 
кейінгі кезеңде сәл көмескі тартып, қазіргі буын зерттеушілері 
үшін түсініксіздеу бола бастаса, оның себебін өткен ғасырдың 
40-50 жылдары жүргізілген репрессия саясатынан іздеген жөн. 
Басқаша айтқанда, кеңестік билік тұсында бұл тақырыпты 
объективті ғылыми негізде зерттеуге тыйым салынуына 
байланысты мәселені тура түсіну және қорыту ісіндегі 
ұрпақаралық сабақтастық үзіліп қалды», – дей келе Нысанбай 
жырау шығармаларын зерттеу нысанына алған ғалымдар 
Есмағамбет Ысмайлов, Ермұқан Бекмахановтың тұтқынға 
алынғанын тергеу құжаттарынан үзінді келтіре отырып 
жазады. 

Нысанбай жырау шығармашылығы әлі де зерттеуді қажет 
ететінін түркітанушы, филология ғылымдарының кандидаты 
Серікбай Қосанов та айтып жүр. Ғалым өзінің мақаласында: 
«Кенесары-Наурызбай» жыры мен Нысанбайдың тағдыры 
егіз. Кешегі кеңес үкіметінің тұсында, ХХ ғасырдың 40 
жылдарына дейін аталған шығарма да, оның авторы да 
қазақ әдебиеті мен тарихында оқтын-оқтын сөз етіліп, 
зерттеушілер тарапынан қилыша бағаланып келді. Әрине, 
мұның бәрі – саясаттан, кеңестік жүйенің қазақ тарихына 
деген тұрпайы көзқарасынан туындап жатты. Кенесары 
мен Наурызбайды, олардың тағдырын, ерлікке толы соңғы 
күндерін жырмен суреттеген Нысанбайды бірлі-жарым 
Алаш зиялылары мақтағанмен, көпшілігі, жаңа қоғамның 
белсенді өкілдері, әсіресе, солшыл большевиктер жағы тек 
даттаумен болды.

Ал өткен ғасырдың 50-жылдарынан бері қарай бұл 
тақырып мүлде жабылып, оқу бағдарламаларынан алынып 
тасталғаны белгілі. Енді Нысанбай жырау шығармашылығы 
жөнінде білгісі келетін оқырман тек шаң басқан мұрағат, 
кітапхана қорларынан ғана іздейтін болды. Сөйтіп, қазақтың 
соңғы ханы Кенесары мен жыраулық поэзияның ақырғы 
өкілі жарты ғасырдай мезгіл туған халқынан көз жазып, 
архив-абақтысында тұншығып жатты. Бұл тақырып жайында 
жазу, зерттеу жұмыстары Қазақстан тәуелсіздік алған 90-
шы жылдары ғана мүмкін болған еді. Ұзақ  үзілістен соң, 
«Кенесары-Наурызбай» жырының бір нұсқасы М.Әуезов 
атындағы Әдебиет және өнер институты ғалымдары әзірлеген 
«Тарихи жырлар» сериясының 3-томына енді. Әйткенмен, 
осынау ғажайып жырдың әдепкі иесі – Нысанбай жырау 
Жаманқұлұлы шығармашылығы туралы түбегейлі зерттеу 
жұмыстары әлі күнге жарияланбауы – бұл тақырыптың 
өзектілігін ғана емес, оның шешімін таппаған мәселелері 
жетерлік екенін аңғартады.

Бір айта кетерлігі, Нысанбай жырау хақындағы қай 
мақала болса да, авторлардың Алаш әдебиеттанушыларының 
20-30 жылдары жазылған осы тақырыптағы еңбектеріне 
сүйенгендігін байқаймыз. Бұл орайда Х.Досмұхамедұлы, 
М.Әуезов, Е.Ысмайылов, Қ.Бекхожин, С.Мұқанов, Қ.Жұма-
лиев, Е.Бекмахановтардың «Кенесары-Наурызбай» көте
рілісі туралы ойлы еңбектерін бөле-жара атаймыз. Осы 
қатарда Р.Бердібаев, С.Қирабаев, Х.Сүйіншәлиев секілді 
есімдері көпке танылған әдебиеттанушылардың аталмыш 
жырау туындысы мен оның қаһарман қайраткерлері 
жөніндегі мақалалары елеулі маңызы бар. Сондай-ақ 
тәуелсіздік жылдарында Нысанбайдың өмірі мен оның 
«Кенесары-Наурызбай» тарихи жырын арнайы зерттеген 
ізденімпаз ғалым Ф.Бейсембаевтың еңбектері де назар 
аударарлық.

Кенесары қозғалысы – тәуелсіздік үшін күрестің шырқау 
биігі екенін ескерер болсақ, зерттеушілеріміз Нысанбай 
жырау шығармасы төңірегінде сан қайтара қалам тербейтіні 
сөзсіз. Нысанбай – қазақ әдебиеті тарихынан ойып орын 
алатын, қазақ арасында мойындалған, аса қадірлі, тегеурінді 
талант иесі. Оның «Кенесары-Наурызбайдан» өзге де бірталай 
туындысы сақталғаны жайында деректер бар. Осы бағытта 
біраз ғылыми ізденістер, әдеби іссапарлар жасау қажеттігі 
де сұранып тұрған жұмыс. Нысанбай жыраудың шығармалар 
жинағын, «Кенесары-Наурызбай» поэмасының ғылыми 
басылымын және арнаулы зерттеу монографияларын жазып, 
жарыққа шығару – бүгінгі ұрпақтың мәртебелі борышы» деп 
жазады. Демек тәуелсіздіктің мерейлі жылында ұлт тарихы 
мен әдебиетінде шоқтығы биік Нысанбай жырау секілді әлі 
зерттеуді қажет ететін тұлғаларды тану, насихаттау бүгінгі 
ұрпаққа парыз.

Г.ДІЛДӘБЕКОВА

Нысанбай жырау

Сыр сүлейі

Бір кездері Шиелі жерінде мешіт ашып, ел 
ішінде шариғат үкімін жүргізген Қален атты молда 
болған. Ол кісі жайлы деректер көп сақталмаған. 
Шиелі ауданының Ақмая ауылындағы жасы 90-
нан асып, өмірден өткен Әбілқас Дәрібайұлы 
деген ақсақалға көзінің тірісінде жолығып, 
Қален молда жайлы білгенін қағазға түртіп алған 
едік. Әбілқас ақсақалдың айтуынша, ол Қарнақ 
медресесінде білім алған екен. Қален молдаға 
қатысты деректер аз болғандықтан осы кісі 
айтқан бір әңгімені арқау етпекпіз.

«Қален молданың Қарнақ медресесінде 
шәкірт болып жүрген кезі. Бір күні ұстазы келіп 
барлық шәкірттерді жинайды. Сөйтіп, бір жерге 
хат апару қажеттігін айтады. Ал баратын жер 
атпен жорытқанның өзінде бір күн, бір түн жолға 
кететін қашықтықта орналасқан екен. Содан болу 
керек, әйтеуір ешкім хатты алып баруға емеурін 
таныта қоймайды. Тек бар шәкірттің ішінен Қален 
молда ғана баратын болып келіседі. Алайда ол 
бұл хатты  біршама уақыттың ішінде тез апарып, 
қайта оралады. Ұстазы қысқа уақыттың ішінде 
қалайша тез апардың деп сеніңкіремей, артынан 
кісі жіберіп тексерткен. Бірақ, хат діттеген 
орнына жеткенін білген ұстазы Қален молданың 

тегін адам еместігін, оның әулиелігі бар екендігін 
айтыпты». Бұл Әбілқас қарияның ойға түйгені, 
есте сақтағаны. 

Ел ішінде Қален молданың талай жанға көмек 
бергені, аш-жалаңашқа болысқаны, жетім мен 
жесірге қолдан келгенше демеу болғаны жайлы 
да аңыздар айтылады.  Соның бірі ретінде өзі 
өмірден өткеннен кейін қазіргі Бидайкөл мен 
Ақмая ауылдарының арасында болған мешіті 
турасындағы оқиғаны айтып өтуге болады. 

Кеңес үкіметі орнағаннан кейін елге түрлі 
ұлттың өкілдері қоныс аударады. Солардың 
қатарында диқандықты кәсіп еткен кәрістер 
де бар. Сол кәрістер мектеп салу мақсатымен 
Қален молданың мешітін бұзып, құрылыс 
материалдарын алған екен. Ақмаядағы егде 
тартқан кісілердің айтуынша, сол ауылдағы ескі 
мектептің ернеу ағаштары осы Қален молданың 
мешітінен алынғанға ұқсайды. Мұны тәуелсіздік 
алғаннан кейін осы ауылдың алғашқы имамы 
болған Мұрат ағамыз жеткізіп отыр. 

Уақыт шіркін зымырап өте береді. Шиеліге 
1970 жылдардан кейін уран өндірісімен 
айналысуға арнайы геологиялық бағытта жұмыс 
жасайтын экскпидициялар келе бастайды. 

Сол шақта уран аламыз деп жердің қойнауын 
зерттеуге кіріскенде біртүрлі адам сенгісіз 
оқиғалар орын алған. Жерді бұрғылап қанша тессе 
де, бүкіл  құрылғылар мен құбырлар бұзылатын 
көрінеді. Ешкім ешнәрсені түсінбейді. Содан не 
керек, түнде жұмысшылардың барлығы шығып 
аңдымаққа бекінеді. Сөйтсе, қолында аса таяғы 
бар ақ киімді кісі олардың барлығын тырқырата 
қуыпты. Бұл оқиға бірнеше рет қайталанған. 
Ақыры болмаған соң басшыларына мәлімдепті. 
Алайда олар да ештеңе істей алмайды. Жұмысты 
ары қарай жүргізу керек. Содан осы маңдағы 
ауыл-аймақты аралап, мұның не екенін сұрай 
бастайды. Көненің көзі болып қалған қариялар 
бұл маңда Қален молданың мешіті болғанын 
айтады. Геологиялық барлау жұмыстарын 
жүргізу үшін мешіт орнын қоршалап, арнайы 
белгі соғады. Содан кейін ғана орын алған 
тылсым оқиғалар тиылыпты. 

Қален молда мешітінің орнына соғылған 
белгіні Шиелідегі кен орындарында жұмыс 
жасайтындар жақсы біледі. Олай-бұлай өткендер 
құран оқып, дұға бағыштамай кетпейді.  

А.АҚЫЛБЕК

ҚАЛЕН МОЛДА

Ақмешіт апталығы

Өнегелі отбасы құндылықтарын 
жаңғырту, отбасы мәртебесін арт
тыруға бағытталған мерейлі шараға 
қатысқан қала әкімінің орынбасары 
Асқарбек Есжанов мерейлі от
басыларға қала әкімінің «Алғыс 
хаты» мен бағалы сыйлықтарын 
табыс етті. 

– Бүгін біз рухы биік, санасы 
сергек Тәуелсіз елдің бақытты ұрпағы 
тәрбиеленіп келе жатқан қоғамда 
өмір сүрудеміз. Бүгінгі «Мерейлі 

отбасы» ұлттық байқауының қалалық кезеңінде белсенділік танытып, 
қатысқан әр отбасыға шынайы алғысымды айтамын. Бүгін бір ғана отбасы 
жеңімпаз атанбайды, қатысушылардың барлығы еліміздің ең мақтаулы, үлгі 
тұтарлық отбасылары, – деді қала әкімінің орынбасары. 

Нәтижесінде 3 отбасы жүлделі орынды иемденіп, 2 отбасы арнайы 
номинация иегерлері атанды. 

Байқау қорытындысымен І дәрежелі дипломмен Рсалиевтер отбасы, ІІ 
дәрежелі дипломмен Қожабековтер отбасы, ІІІ дәрежелі дипломмен Бахиевтер 
отбасы, «Өнегелі отбасы» номинациясымен Сембаевтар отбасы, «Үлгілі 
отбасы» номинациясымен Ермановтар отбасы марапатталды.

«Ақмешіт-ақпарат»

үздіктер 
марапатталды

Жә, сонымен әңгіме ауанын 
әріден бастайын. Қала іргесіндегі 
Қызылжарма ауылында Раушан 
Жүсіпқызы деген сынықшы бар 
деген деректі естіп, дереу жолығуға 
қам қылдық. 

Хабарласып қалам қағазымызды 
қолымызға алып, мекен жайына 
жеттік. Жасы алпысты алқымдаса да 
жүзіне жылылық ұялаған кісі кіші
пейілділікпен қарсы алды. 

Раушан апамызға сынықшылық 
бала кезден дарыған көрінеді. 
Нағашы әжесі Айтжаннан алған 
тәлімі өмір өзегіне айналып отыр. Ал 
Айтжан әжесінің әкесі Түлкібай өз 
заманында ел ішінде сынықшылық 
қасиетімен дараланған кісі болған 
деседі. Нағашыдан дарыған қасиетті 
Раушан Жүсіпқызы қолға алып 
келеді. Оның айтуынша, үлкен 
адамдардың шыққан сүйегін сал
ғаннан балалардың орнынан тайған 
сүйегін қалпына келтіру оңай екен. 
Сондықтан оның жазылуы да, бітуі 
де жеңіл өтетін көрінеді. 

Сынықшыға еліміздің Жамбыл, 
Қарағанды облыстарынан келетіндер 
бар. Ауыл тұрғындары бұл үйді 
«сынықшылар отбасы» деп те 
атайды. Олай атауы да негізсіз емес. 
Апаның айтуынша, өзіне қонған 
қасиет балаларында да бар. Қыздары 
Жанзира, Лаура, Мадина және ұлы 
Ержан аналары үйде болмаған кездер 
келген науқастарды өздері қарап, 
талай адамның аттай шауып кетуіне 
себепші де болған. 

Сынықшылық – атадан балаға 
мирас болып келе жатқан дәстүрлі 
емшілік қасиет. Ол кез келген адам
ның қолынан келе бермесі анық. Сы
нықшылар арнайы оқу орындарын 
оқымай-ақ сүйегі сынған адамдарды 

емдеудің қыр-сырын толық игерген 
тылсым күш иегерлері. Олар сынған 
тұсты сырттай сипап отырып, 
уатылып кеткен сүйектерді орны-
орнына салып емдейді. Ел ішінде 
дене, сүйек жарақатын алушылар 
жиі кездеседі. Осындай ауыр 
жараланғандарды емдеп, жазып 
шығару жолында Раушан Жүсіпқызы 
бар ынта-жігерін аямай көмек 
көрсетеді. Кейіпкеріміздің бұл 
қабілетін халық жоғары бағалайды. 
Ол кісі ем-домына ешқандай ақы сұ
рамайды. «Алланың берген қасиетін 
халық игілігіне пайдалансам бұл мен 
үшін зор бақыт болар еді» дейді ол өз 
сөзінде. 

Бұл қасиетті ел арасында халық 
емшілері деп атайды. Олар ешқандай 
жоғары оқу орнын тәмамдамай-
ақ құдай берген қарым-қабілетінің 
арқасында халыққа қалтқысыз қыз
мет көрсетіп келеді. Ал бүгінгідей 
медицина дамыған тұста бабадан 
мирас болған емшілік жалғасып 
келеді. 

– Басыма жаулық тартпай сы
нық салсам қолым жүрмей қатты 
қиналамын. Ал басымда орамалым 
болса емделушіге де, өзіме де аса 
бір ауыртпалық сезілмейді. Бірде таң 
қылау бере бір кісі келді. Қолы екі 
жерден морт сынған екен. Уқалап 
отырып, уатылған жерін тауып, 
салып бердім.  Сол кісі әлі күнге 
дейін алғысын айтып жүр, – дейді 
сынықшы.

Бір анығы сынықшы се
кілді халық емшілеріне қашанда 
сұраныс жоғары. Өйткені ол 
дәуір тынысымен қатар жасайтын 
өміршең құбылыс.  

Тұрар БЕКМЫРЗАЕВ

СЫНЫҚШЫ

ТАРИХЫ ЕЖЕЛГІ ЗАМАНДА
Шығыс Қазақстан аумағын адам аяғы 

сонау ежелгі заманда-ақ басқан. Бұл 
тұжырымға Алтайда, Зайсан қазаншұң
қырында, Тарбағатай мен Сауыр жота
ларында табылған бекіністер, ежелгі 
кеніштер мен су жүйелері дәлел. Бар 
түркінің алтын бесігі саналатын шұғы
лалы Шығыстың өткені мен бүгіні кімді 
де болса қызықтырады. 

ХVIII ғасырдың бас кезінде Ресей 
қазақ жерін отарлау тұсында Ертіс 
аумағына бекіністер салды. Ертіс ау
мағындағы 10 шақырым жерге қазақ
тарға қоныстануға тыйым салынды. 
XVIII ғасырдың 60 жылдарында Ал
тайдың солтүстік-батыс жағында Оба 
мен Үлбі өзенінің аңғарларында Ресейдің 
ішкі губернияларынан “поляктар” 
деп аталған шаруалар келіп қоныста
нады. XVIII ғасырдың соңында Кенді 
Алтайдың шегінде кен өнеркәсібі пайда 
болды. Мұнда бірінен кейін бірі Риддер, 
Зырянов, Белоусов, Сокольный секілді 
түсті металл кеніштері іске қосылды. 
Ал Ресейде басыбайлы құқық жойылған 
тұста мұндағы кен орындары құлдырады.

Кеңес өкіметі кезінде де бұл аймақ 
аса қатты дамыған жоқ. Тек 1930 жыл
дары ауыл шаруашылығын дамыту мен 
индустрияландыруға байланысты Шығыс 
Қазақстан металлургия мен кен орны 
бар ірі аймаққа айналды. Облыс эконо
микасын өркендетуге осы аймақтан өткен 
Түрксіб секілді теміржол оң әсер етті.

Ұлы Отан соғысынан кейін өңір эко
номикасы қарқынды дамыды. Ертіс 
өзенінде Бұқтырма, Өскемен мен Шүлбі 
электр стансалары іске қосылды. Кенді 
Алтай бойында түсті металл өндіре
тін жаңа кеніштер мен оны өңдейтін 
металлургиялық кәсіпорындар, Семей
де бұрынғы одақ көлемінде қуаты 
жағынан КСРО-да екінші орын алған ет 
комбинатының жұмысы артып, Өске
менде титан-магний комбинаты, жасан
ды жібек комбинаты сияқты көптеген 
өнеркәсіп орны ашылды.

61 процент ҚАЗАҚ БАР
2015 жылғы есеп бойынша мұнда 

1395324 халық қоныстанған. Яғни 
мұндай Қазақстан халқының 9,4 проценті 
шоғырланған. Халықтың 59,4 проценті 
қалада, қалған 40,6 проценті ауылдық 
жерлерде тұрады. Ең көп тұрғыны бар 
қала ретінде өңірде 340 мың халқымен 
Өскемен көш бастап тұр.

Облыс халқының орташа тығыздығы 
әр 1 км2-ге шаққанда 5,1 адам. Халықтың 
ең жиі қоныстанған жерлері – Ертістің 
оң жағалауы, әсіресе Кенді Алтайдың 
тауаралық жазықтары. Глубоков, 
Бородулиха және Шемонаиха ауданында 
бұл көрсеткіш 9-дан 12,7 адамға, ал 
Өскемен қаласының төңірегінде 186 
адамға, Семей қаласының төңірегінде 
133,5 адамға дейін барады. 

Аймақ халқының 61 проценттен 
астамы қазақтар. Шығыс-қазақстандық 
орыстар 35 проценттен астам болса, 
қалған 4 проценті өзге ұлт өкілдері. 

Бұл аймақ халқының айналысатын 
шаруашылығында өнеркәсіп саласы көш 
бастап тұр. Оның ішінде кен өндіру, түсті 
металлургия, энергетика, машина жасау, 
құрылыс материалдары, ағаш өңдеу, 
тамақ пен жеңіл өнеркәсіп дамыған.  
2006 жылы облыс өнеркәсібінің барлық 
саласы 399,1 млрд теңге көлемінде өнім 
өндіріп, бүкіл ел өнеркәсібі өндірісінің 
6,2 процентін құрады.

ОТАНДЫҚ КӨЛІК 
ШЫҒАДЫ

Облыстағы өнеркәсіптің ең негізгі
сі – кен өндіру. 2006 жылғы көрсеткіш 
бойынша бұл салада 197 нысан жұмыс 
істейді. Негізінен олар мыс, мырыш 
пен күміс секілді түсті металл, алтын, 
титан және көмір өндіреді. 2005 жылы 
облыс бойынша 10,8 млн тонна түсті 
металл өндірілген. Негізінен Риддер мен 
Зырянов кен ауданында «Қазақмырыш» 
Акционерлік қоғамына қарасты, Ертіс 
маңындағы полиметалл кен ауданында 
«Қазақмыс корпорациясына» тиесілі 
кеніштер бар. 

Шығыс Қазақстанда асыл металл 
өндіру бойынша 27 кәсіпорын жұмыс 
істейді. Қарамағында шамамен 3500 

жұмысшы бар кен орындарында 17,3 
тонна алтын өндіріледі. Негізгі алтын 
өндірушілерге “Бақыршық” кен кәсіп
орны, “ФИК”, “Алел”, “Алтынтөбе” АҚ-
ның, “Андас Алтын”, “Даңқ”, “Жерек”, 
“Іnter Gold Capital” серіктестіктерінің 
кеніштері жатады.

Облыстың электр энергетикалық ке
шенінің құрамында Ертіс өзеніндегі Бұқ
тырма, Өскемен, Шүлбі СЭС-тері, Үлбі 
мен Громотуха өзендері бойындағы 
Риддер СЭС каскадтары, Өскемен, 
Риддер, Семей ЖЭС-тары бар.

Облыстың машина жасау және 
металл өндіру кәсіпорындары бірігіп, 
мұнай және металлургия өнеркәсібіне 
қажетті жабдықтар шығарады. 2006 
жылы бұл саланың кәсіпорындары 26,8 
млрд теңге көлемінде өнеркәсіп өнім
дерін өндірген. Кейін өңірдің машина 
жасау өнеркәсібі жаңа кәсіпорынмен 
толықты. 2003 жылы БИПЭК авто 
компания АвтоВАЗбен бірігіп жеңіл авто
мобиль зауытын іске қосты. Сонымен 
қатар “Шкода” жеңіл автомобилін 
құрастыру жөніндегі “Семей машина 
зауыты” АҚ негізінде автомобиль агре
гаттары мен түйіндерін шығаратын желі 
іске қосылды. 

Шығыста сондай-ақ ағаш өндеу 
кәсібі бойынша бірнеше кәсіпорын бар. 
Оның ішінде “Ертістрансойл”, “Жаңа
семейшпалзауыты”, “Өскемен Иннотекс”, 
«Өскемен жиһаз комбинаты» сияқты 
құрамында бірнеше нысаны бар 4 ірі 
және орташа қуатты кәсіпорындарын 
атап айтуға болады.

КӨРІКТІ ЖЕР ЖЕТЕРЛІК
Шығыс Қазақстанда да көздің жауын 

алатын көрікті жер қатары аз емес. Қара 
түсті жағажайы мен емдік суы бар Алакөл 
отбасылық демалыс үшін таптырмас 
аумақ. Табиғи сұлулығымен қатар шипа
жайы бар Қатонқарағай ұлттық саябағы 
да көптің көңілінен шығады. Өскемен 
мен Риддер қаласына жақын орналасқан 
тау-шаңғы курорттары да естен кетпес 
естелік сыйлары анық.

Мәселен, Алакөлдегі ағынсыз су орта 
ғасырда-ақ жұртқа жария болған. Ұлы 
Жібек жолы өткен бұл маңда жолдан 
шаршаған саудагерлер Алакөл жағасын
да тыныққан. Алакөлдің солтүстік бөлігі 
жерасты минералы су көздерінен қорек
тенетіндіктен шипалы болып саналады. 
Қаланың күйбең тіршілігінен шаршап-
шалдыққан жандар осы жердегі қонақ 
үйлерде тұрақтап, жайлы жағажайдан 
жанына жайлылық сыйлай алады.

Шығысқа сапар шеккен әрбір адам 
Қатонқарағай ұлттық саябағына баруы 
керек. Себебі 2001 жылы ашылған 
бұл саябақ Қазақстандағы табиғи сая
бақтардың ең үлкені болып саналады. 
Ауданы 640 мың гектардан асатын мұнда 
флора мен фаунаның көптеген түрін 
кездестіруге болады. Рахман бұлақтары, 
Мұзтау, Көккөл сарқырамасы мен Берел 
қорғаны мемлекеттік ескерткішке айнал
ған жергілікті көрікті орын саналады.

Қазақ халқында махаббат символы 
болған Қозы Көрпеш пен Баян Сұлу 
мазары да Шығыс Қазақстандағы Аягөз 
қаласының маңында орналасқан. 

Шығыс Қазақстан облысының этно
графиялық музей-қорығы да рухани 
байлықты молынан сыйлайды. Қала 
аумағындағы бірнеше нысанды бірік
тірген бұл мұражайдың әр кешенінде 
тақырыптық экспозиция жасақталған. 
«Шығыс Қазақстан қазақтарының ХІХ 
ғасыр соңы – ХХ ғасырдың бірінші жар
тысындағы этнографиялық мұрасы», 
«Алтайдың асыл тастары» секілді 
орындар көптің көңілінен шығары 
анық.

ҰЛЫ АБАЙ ТУҒАН 
БҰЛ ӨЛКЕДЕ

Қазақ халқының Ұлы ақыны Абай 
Құнанбайұлы қазіргі Абай ауданы Шың
ғыстаудың баурайында туған. 

1940 жылы 16 қазанда Ұлы Абайдың 
95 жылдығына орай Семейде өмірі 
мен ақындық жолына байланысты 
материалдар жинақталған «Абайдың 
әдеби-мемориалдық мұражайы» 
ашылған. Мұражайдағы 13 мың 
экспонат қоры 7 тақырыптық залға 
орналасқан. Олар – «Абай және 
оның дәуірі», «Жайлау», «Үш қайнар 
бұлақ», «Абай шығармашылығы», 
«Абайдың ақындық өнер айналасы», 
«Абайтану», «Қазақ халқы ақын атын 
ардақтайды» бөлімдері. 

Жидебайдан 6400 гектар жер бө
лінген бұл аумақта Абай мұражайы, 
Әуезов пен Алаш арыстары мұражайы, 
Абайдың Жидебайдағы мұражайүйі, 
Әуезовтің Бөрілідегі әдеби-мемориалдық 
мұражайы, Мақаншыдағы Әсет Найман
баевтың мұражайы, Көкбайдың мешіт-
медресесі бар.

Мұражайда Абайдың өмірі мен шы
ғармашылық қызметіне және қазақ елінің 
тарихы мен этнографиясына қатысты 
құнды мұрағаттар, заттай айғақтар, сирек 
қолжазбалар, суреттер, көркемсуреттер, 
кино, дыбыс таспалары, мемориалдық 
дүниелер, оның ішінде Н.Долгополов 
арқылы Семейдің өлкетану мұражайына 
тапсырылған Абайдың өзі жинаған 
экспонаттар табылады. Мұнда Әуезов 
өткізген экспонаттар мен қолжазбалар, 
жазушының дауысы жазылған үнтаспа 
сақтаулы.

Жыл сайын мұнда республика
лық «Абай оқулары», Ұлы ақынның 
мерейтойлық шаралары ұйымдасты
рылады. Одан бөлек, Абай Құнанбай
ұлының өмірі мен өнегесінен сабақ 
алғысы келген мыңдаған турист осы 
мұражайға табан тірейді.

Аслан НҰРАЗҒАЛИ

А.Тоқмағанбетов атындағы қалалық мәдениет үйінде 
«Мерейлі отбасы» байқауының өңірлік жеңімпаздары 
анықталды. Отбасы жылулығы мен татулығын, бірлігін, 
тәрбиесін айқындаған бәсекеге биыл 14 отбасы қатысқан 
болатын. Өнегелі отбасы – елдің тұтқасы. Жарасымды отбасы 
мен ізгілікті қасиеттерге толы әулетті анықтауда, бірлікті 
мақсат тұтқан «Мерейлі отбасы» ұлттық байқауы осымен 
бірнеше рет өз жеңімпаздарын анықтады. Оған бірнеше ұлт 
өкілдерінің отбасылары қатысты. 

ШЫҒЫСТА ДА БІР ЕЛ БАР 
ШҰҒЫЛАЛЫ

Ел Тәуелсіздігіне 30 жыл. Осы бір 
ауыз сөзді естігенде сіздің есіңізге қандай 
естеліктер түседі? Әрине, тәуелсіз елдің 
30 жылы тұтас мемлекеттің бір бөлшегі 
саналатын адамдар өмірімен сабақтас. 
Тәуелсіздік сізге қалай әсер етті, өміріңізге 
қандай өзгеріс әкелді? «Осыдан отыз жыл 
бұрын» естеліктер байқауының мақсаты да 
ел жетістігін қарапайым тұрғындар өмірімен 
байланыстыру. Байқауға тәуелсіздік дегенде 
көз алдыңызға келетін естеліктермен бірге 
альбомыңыздан сол уақыттың куәсіндей 
болған фотоларды қоса жолдаңыз...

Байқаудың мақсаты
Тәуелсіздік жылдарында болған елеулі 

сәттерді ел есінде қайта жаңғырту. Тәуелсіз
діктің алғашқы жылдарының тұрғындарға 
әсері, ел болашағына деген сенімі мен 
үмітін, сол кездегі көңіл-күйді естеліктер 
және фотолармен  қоса жариялау. 

Байқаудың міндеті
Көпшілік оқырманның шығармашылық 

ізденісін арттыру. Тәуелсіздіктің игіліктерін 
әрбір оқырманға сезіндіру. 

Байқау шарты

«Осыдан отыз жыл бұрын» атты 
айдармен тәуелсіздік тұсындағы жеке 
өміріңізде, отбасыңызда болған қызықты 
оқиғаларды суретпен бірге «Ақмешіт 
апталығы» газеті редакциясына жолдау. 

Материалдар осы жылдың 1-ші қара
шасына дейін қабылданады.

Байқау талаптары
Байқауға ұсынылған материалдар 

Microsoft Word түрінде жолдануы 
қажет. Естелік көлемі 14 шрифтпен, 1,0 
интервалмен жазылуы тиіс.  Жолданатын 
естелік көлемі 3 беттен (А4 форматты қағаз) 
аспау керек.

Бір қатысушы бір ғана материал жібере 
алады.

Шығармалар қазақ тілінде қабылданады.
Байқауға Қызылорда облысының кез 

келген оқырманы қатыса алады.

Байқауға қатысушылар толық аты-
жөнін, телефон нөмірін, мекен жайын және 
өздері туралы қысқаша мәлімет қосып 
akmeshit.kz@mail.ru электронды поштасына 
жолдауларыңызды сұраймыз. 

Қорытынды
Байқау қорытындысы тәуелсіздік күні 

қарсаңында жарияланады. Жеңімпаздар 
мен жүлдегерлерге дипломдар мен бағалы 
сыйлықтар беріледі. Газет бетіне шыққан 
естеліктер топтастырылып, арнайы жинақ 
болып шығады.

Байланыс нөмері: 40-11-10
Эл почта: akmeshit.kz@mail.ru

байқау

«Осыдан отыз жыл бұрын »
Естеліктер байқауы

Ел Тәуелсіздігінің 30 жылдығына орай «Ақмешіт апталығы» газеті 
редакциясы «Қызылорда қалалық мәслихаты» аппаратымен бірлесіп 
«Осыдан отыз жыл бұрын» тақырыбында естеліктер байқауын жариялайды.  

Құдай сүйегің 
сынғаннан 

сақтасын. Ал 
алда-жалда 

басыңа сондай 
іс түссе ел-елден 

сынықшы 
іздеп, шарқ 

ұрып кетеміз. 
Бала кезімізде 

үлкендерден 
әр ауылда кем 

дегенде бір 
сынықшы болған дегенді жиі еститінбіз. Бүгінде ауыл түгілі 
ауданнан тіптен облыс орталығынан сынықшы табу қиын. 


